Марыя Рубашка 

Мова – самы дарагі скарб

Не проста ў словы я гуляю –

На мове роднай размаўляю.

У час дасветны, вечаровы

Кажу пяшчоты цёплай словы…

Беларуская мова – самы дарагі скарб у нашай краіне, які перадаецца ў спадчыну з пакалення ў пакаленне. Мы беларусы і таму павінны ведаць сваю родную мову, шанаваць яе і ганарыцца ёю заўжды.

Людзі на беларускай мове выказваюць думкі, пачуцці, перажыванні, размаўляюць адзин з адным. Пісьменнікі пішуць творы па-беларуску, у якіх расказваюць аб жыцці народа, закранаюць самыя разнастайныя тэмы, раскрываюць важныя праблемы як мінуўшчыны, так і сучаснасці. Многія творы перадаюць цяжкасці жыцця нашых дзядоў і прадзедаў у гады вайны, у гады калектывізацыі… Некаторыя ж мастакі слова ствараюць жыццярадасныя, вясёлыя творы. Аднак усіх іх аб’ядноўвае адно – беларуская мова, якая дазваляе ім ствараць самыя разнастайныя творы.

Кожны з нас павінен ведаць сваю мову, свае родныя словы, у якіх можна пачуць і “птушыны шчэбет”, і “шум дубровы”, і “ззянне бурлівых крыніц”…

Яны даспадобы мне, хай і старыя,

Не толькі ў гучанні іх добры змест…

Сапраўдны народ – гэта той, народ, які любіць сваю мову, не саромееца на ёй размаўляць. Дык давайце ж размаўляць па-беларуску, шанаваць і паважаць сваю родную мову!

Гавары роднай мовай сваёй,

Што гадамі нішто не скрышыла.

Таму наканавана ёй

На вякі – неўміручасць і сіла.

